
ՙ__՚_____________2012 թ. N ____-Ա

ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ  ՀԱՆՁՆԵԼՈՒ ՄԱՍԻՆ

          Հիմք ընդունելով Հայաստանի Հանրապետության քաղաքացիական օրենսգրքի 685-րդ հոդվածով և Հայաստանի Հանրապետության կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 5-րդ կետով սահմանված դրույթները` Հայաստանի Հանրապետության կառավարությունը  ո ր ո շ ու մ է.
1.	«Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Երևան քաղաքի Ավանեսովի 1 հասցեում գտնվող անշարժ գույքից 2470.4 քառ.մետր ընդհանուր մակերեսով փայտամշակման արհեստանոցն ու հանրակացարանային մասնաշենքի աջակողմյան մասը և 2160 քառ.մետր ընդհանուր մակերեսով ճաշարանի և մարզադահլիճի մասնաշենքերը /այսուհետ՝ անշարժ գույք/ հետ վերցնել «Երևանի թիվ 8 արհեստագործական ուսումնարան» պետական ոչ առևտրային կազմակերպությունից և 10 /տաս/ տարի ժամկետով անհատույց օգտագործման իրավունքով հանձնել ««ԱՍԱԴԱ» կրթական համալիր» հասարակական կազմակերպությանը /այսուհետ՝ կազմակերպություն/:
2. Սահմանել, որ սույն որոշման 1-ին կետում նշված անշարժ գույքից 1128.8 քառ.մետր մակերեսով փայտամշակման արհեստանոցը և 252 քառ.մետր մակերեսով մարզադահլիճը «Երևանի թիվ 8 արհեստագործական ուսումնարան» պետական ոչ առևտրային կազմակերպությանն ու ««ԱՍԱԴԱ» կրթական համալիր» հասարակական կազմակերպությանը տրամադրվում են համատեղ օգտագործման իրավունքով:   
3. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, կազմակերպության հետ կնքել սույն որոշման 1-ին կետում նշված տարածքի անհատույց օգտագործման մասին պայմանագիր /այսուհետ` պայմանագիր/` սահմանելով, որ պայմանագրից ծագող գույքային իրավունքների պետական գրանցման ծախսերը ենթակա են իրականացման կազմակերպության միջոցների հաշվին: 
	

	Իրավական ակտի հիմնավորումը 
/«Անհատույց օգտագործման իրավունքով գույք հանձնելու մասին» ՀՀ կառավարության որոշման նախագիծ/

	1. 
	Անհրաժեշտություն

	
	            «Սպորտի զարգացման «ԱՍԱԴԱ» կրթական համալիր» հասարակական կազմակերպությունը 2007 թվականից տարածք վարձակալելով «Երևանի թիվ 8 արհեստագործական ուսումնարան» ՊՈԱԿ-ին ամրացված Երևան քաղաքի Ավանեսովի 1 հասցեում գտնվող շենքից, մեծ չափով նպաստել է ուսումնառության գործընթացին, ավելացել է ուսանողների թվաքանակը: Հաշվի առնելով, որ կազմակերպության նախագահն իր 09.07.2012թ. գրությամբ դիմել է ՀՀ կառավարությանն առընթեր պետական գույքի կառավարման վարչություն՝ նշված տարածքը 10 /տաս/ տարի ժամկետով անհատույց օգտագործման իրավունքով կազմակերպությանը տրամադրելու խնդրանքով, ինչպես նաև կազմակերպության կողմից սպորտի և հանրակրթության զարգացմանն ուղղված վերջին 5 տարիների ընթացքում կատարված աշխատանքները, իրականացված ներդրումները և երկարաժամկետ ծրագրերի առկայությունը սպորտի զարգացման բնագավառում, ՀՀ կառավարությանն առընթեր պետական գույքի կառավարման վարչությունը նախապատրաստել է Երևան քաղաքի Ավանեսովի 1 հասցեում գտնվող շենքից «Սպորտի զարգացման «ԱՍԱԴԱ» կրթական համալիր» հասարակական կազմակերպության կողմից վարձակալած տարածքը կազմակերպությանն անհատույց օգտագործման իրավունքով տրամադրելու վերաբերյալ ՀՀ կառավարության որոշման նախագիծը:


	2.
	Ընթացիկ իրավիճակը և խնդիրները

	
	            «Երևանի թիվ 8 արհեստագործական ուսումնարան» ՊՈԱԿ-ին ամրացված Երևան քաղաքի Ավանեսովի 1 հասցեում գտնվող շենքից 4636.4 քառ.մետր մակերեսով տարածք 2007 թվականից վարձակալության է տրամադրվել «Սպորտի զարգացման «ԱՍԱԴԱ» կրթական համալիր» հասարակական կազմակերպությանը: 2007 թվականից մինչ օրս կազմակերպության գործունեությունը մեծ չափով նպաստել է ուսումնառության գործընթացին, ավելացել է ուսանողների թվաքանակը: Հաշվի առնելով կազմակերպության կողմից սպորտի և հանրակրթության զարգացմանն ուղղված վերջին 5 տարիների ընթացքում կատարված աշխատանքները, իրականացված ներդրումները /ավելի քան 50 մլն. դրամ/, սպորտի զարգացման բնագավառում ՀՀ կառավարության 17.02.2011թ. թիվ 304-Ն որոշմամբ հաստատված կարգի 5-րդ կետի պահանջով վարչություն ներկայացված երկարաժամկետ ծրագրերի առկայությունը, ինչպես նաև այն, որ կազմակերպության կողմից ուսումնարանին մատուցվող ծառայություններն իրականացվում են հասարակական հիմունքներով` Էրեբունի համայնքի տարածքային զարգացմանն օժանդակելու նպատակով, ՀՀ կառավարությանն առընթեր պետական գույքի կառավարման վարչությունը՝ սահմանված կարգով շրջանառության մեջ է դնում նշված որոշման նախսգիծը:
 

	3.
	Տվյալ բնագավառում իրականացվող քաղաքականությունը

	
	    Սկզբունքային փոփոխություններ չկան:


	4.
	Կարգավորման նպատակը և բնույթը

	
	    ՀՀ կառավարության որոշման նախագծի ընդունմամբ կլուծվի «Սպորտի զարգացման «ԱՍԱԴԱ» կրթական համալիր» հասարակական կազմակերպությանը տարածքով ապահովելու հարցը: 
  

	5.
	Նախագծի մշակման գործընթացում ներգրավված ինստիտուտները և անձինք

	
	    Նախագծի մշակմանը այլ ինստիտուտներ և անձինք չեն մասնակցել:


	6.
	Ակնկալվող արդյունքը

	
	    «Սպորտի զարգացման «ԱՍԱԴԱ» կրթական համալիր» հասարակական կազմակերպությանը տարածքով ապահովումը:   


	7. 
	Այլ տեղեկություններ

	
	        չկան




	

	«Անհատույց օգտագործման իրավունքով գույք հանձնելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք


	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա


	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան












	

	Տեղեկանք հասարակության մասնակցության մասին


	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:





Տ Ե Ղ Ե Կ Ա Ն Ք 

«Անհատույց օգտագործման իրավունքով գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ


          «Անհատույց օգտագործման իրավունքով գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:










ՏԵՂԵԿԱՆՔ
«Անհատույց օգտագործման իրավունքով գույք հանձնելու մասին»  ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	

Եզրակացություն
	Կատարված փոփոխությունները

	1
	2
	3
	4

	
ՀՀ ֆինանսների նախարարություն        21.08.12թ                               թիվ 3/4.5-4/10886-12



ՀՀ կրթության և գիտության նախարարություն                       20.08.12թ.                          թիվ 01/12.2/9068-12 




ՀՀ ԿԱ անշարժ գույքի կադաստրի պետական կոմիտե 22.08.12թ.             թիվ Ե/2.1/4873-12



ՀՀ արդարադատության նախարարություն 29.08.12թ. թիվ 01/5334-12







	

1.Որոշման նախագծի վերաբերյալ առաջարկություններ չկան:




1.Որոշման նախագծի վերաբերյալ առարկություններ և առաջարկություններ  չկան:





1.Որոշման նախագծի վերաբերյալ առարկություններ և առաջարկություններ  չկան:




1.Որոշման նախագծի վերաբերյալ առաջարկություններ  չկան:








	                   


























	




























